
Swydd Dysgu i 
Ddysgwraig o 
Ffynnon Taf 

Mae  gwraig  o  Ffynnon  Taf,  a  ragorodd  ar  gwrs  Cymraeg  ym 
Mhrifysgol Morgannwg yn ystod cyfnod o seibiant o’i gyrfa, wedi 
cael  cynnig  gan  diwtoriaid  i  ddychwelyd  i  ddysgu’r  iaith  i 
ddysgwyr eraill. 
Mae  nifer  o  bobl  Rhondda  Cynon  Taf  wedi  cyfoethogi  eu 

bywydau trwy fynychu cwrs Cymraeg yng Nghanolfan Cymraeg i 
Oedolion y Brifysgol, ac yn eu plith y mae Meriel Gainsbury. 
Penderfynodd  Meriel,  43,  sy’n  fam  i  ddau  o  blant,  ddysgu 

Cymraeg am ei bod eisiau i’w phlant gael eu magu’n ddwyieithog. 
Athrawes  Almaeneg  a  Ffrangeg  oedd  Meriel  cyn  iddi  adael  ei 
swydd  i  fagu  gael  plant.  Oherwydd  ei  diddordeb  brwd  mewn 
ieithoedd aeth ati i fynychu gwersi Cymraeg yn ystod y cyfnod o 
seibiant  o’i  gyrfa.  Cafodd  ei  hysbrydoli  gymaint  gan  y  cwrs 
Cymraeg  i Oedolion  fel  y derbyniodd  y cynnig o  fynd  yn diwtor 
yn syth. 
Meddai  Helen  Prosser,  Cyfarwyddwr  Canolfan  Cymraeg  i 

Oedolion, Prifysgol Morgannwg: “Mae stori Meriel yn gyffredin o 
ran ei phenderfyniad i ddysgu Cymraeg am ei bod yn awyddus i’w 
phlant gael eu magu’n siarad yr iaith. Mae cymaint o rieni’n dewis 
dilyn cyrsiau Cymraeg  i Oedolion oherwydd hyn, ac o ganlyniad 
ceir cynnydd yn nifer y bobl sy’n mynychu’n cyrsiau” 
Yn  ôl  Meriel:  “Cefais  yr  wybodaeth  am  y  cwrs  yn  y  Cylch 

Meithrin  lleol,  ac  mi  es  ati’n  syth  i  gofrestru.  Yn  ogystal  â’m 
brwdfrydedd dros ieithoedd, roeddwn yn awyddus i fedru helpu fy 
mhlant  gyda’u  gwaith  cartref  yn Gymraeg, ac  i  siarad gyda nhw 
yn yr iaith wrth iddyn nhw ei dysgu eu hunain. 

Parhad ar dudalen 2 

Amgylchynu gan waith ffordd 

Mae pentref Efail Isaf wedi ei amgylchynu gan weithfeydd ffordd a goleuadau traffig 
wrth i gynllun ffordd osgoi Pentre’r Eglwys gael ei wireddu. Ond fe ddaw haul ar fryn 
a disgwylir i’r gwaith o ehangu maes parcio Neuadd y Pentref ddechrau yn fuan iawn. 

Mae’r trafodaethau yn parhau i geisio achub y 900 o swyddi fydd yn cael eu colli wrth 
i ffatri Bosch ym Meisgyn gau yn 2011. Ond mae newyddion gwell am greu swyddi 
wrth  i  gwmni  Fillcare  gyhoeddi  eu  bwriad  i  fuddsoddi  £7miliwn,  gyda  chymorth  y 
Cynulliad,  i  osod  llinellau  cynhyrchu  newydd  fydd  yn  creu  hyd  at  200  o  swyddi 
newydd.  Mae  Fillcare  yn  cynhyrchu  nwyddau  trin  gwallt  a  choluro  i  gwmnïau 
blaenllaw yn hen ffatri L’Oreal ym Mhontyclun. 
Hefyd  mae  cwmni  Fruitapeel  yn  Llantrisant  wedi  derbyn  archeb  sylweddol  gan 

gwmni  Iceland  i  gyflenwi  sudd  ffrwythau  i’r  siopau. Unwaith  eto  gyda  chymorth  y 
Cynulliad bydd buddsoddiad newydd o £4.5 miliwn yn galluogi’r cwmni i ehangu a 
chyflogi 49 o bobl yn ychwanegol yn hen ffatri Sunjuice. 

Swyddi Newydd



Cyhoeddir y rhifyn nesaf 
ar 3 Ebrill 2010 

Erthyglau a straeon 
i gyrraedd erbyn 
24 Mawrth 2010 

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 
e­bost 

pentyrch@tafelai.net 

Tafod Elái ar y wê 
http://www.tafelai.net 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

CYHOEDDUSRWYDD 
Colin Williams 
029 20890979 

CYLCH 
CADWGAN 

CLWB Y 
DWRLYN 

Y Rifiw 
Nos Iau 4 Mawrth 

8.00yh Clwb Rygbi Pentyrch 

Hawl i Holi 
Nos Fercher, 17 Mawrth 

8.00yh Clwb Rygbi Pentyrch 

Gwybodaeth bellach: 
029 20892038 

Cangen y Garth 

Ceinlythrennu 
gyda Audrey Lewis 

Yng Nghanolfan Garth Olwg 
am 8.00yh 

Nos Fercher 10 Mawrth 
Am ragor o fanylion, 

ffoniwch:  029 20892830 

Y PRIFARDD 
CEN WILLIAMS 

Yn darllen a thrafod ei waith 

Nos Wener, 12 Mawrth 
Am 8yh 

Yng Nghampws 
Cymuned Gartholwg, 

Pentre’r Eglwys 

Cymdeithas Wyddonol 
Cylch Caerdydd 

Nos Lun, Mawrth 15, 2010 
Gwaith  Canolfan  Edward  Llwyd  ­ 
Enfys  Medi  Evans  (Canolfan  Edward 
Llwyd)  yn  ystafell  G77  ym  mhrif 
adeilad  y  Brifysgol  yn  Park  Place 
(gyferbyn  â  Undeb  y  Myfyrwyr)  am 
7.30pm.  Am  fwy  o  wybodaeth 
cysyl l twch   ag  ysg r i fen ydd   y 
gymdeithas,  Rhys  Morris  drwy  y 
cyfeiriad: R.Morris@bristol.ac.uk 

“Roedd  yn her cydbwyso  bod  yn  fam 
â  dysgu  gyda’r  nos,  ond  mi  wnes 
fwynhau ac roeddwn wrth  fy modd pan 
glywais  fy  mod  wedi  cael  ‘A’  ar 
ddiwedd y cwrs.” 
Mae  Meriel  yn  enghraifft  wych  o 

ddysgwr sydd wedi gwneud yn fawr o’r 
cyfle  i  ddysgu,  ac  mae  wedi  profi  nad 
yw  dysgu Cymraeg mor  anodd  ag mae 
pobl yn ei gredu. Mae’r chwe chanolfan 
Cymraeg  i  Oedolion  yng  Nghymru’n 
cynnig  amryw  o  gyfleoedd  i  ddysgwyr 
ymarfer  eu  Cymraeg  trwy  raglen  o 
weithgareddau  dysgu  anffurfiol,  a’u 
hymgais  dyfal  yw  ysbrydoli  dysgwyr  i 
fod yn rhugl yn yr iaith. 
Y  llynedd,  gwelwyd  cynnydd  pellach 

yn  y  nifer  o  oedolion  oedd  yn  cael 
gwersi  yng  nghanolfan  y  Brifysgol,  a 
ariennir  gan  Lywodraeth  Cynulliad 
Cymru.  Un  o  nodweddion  mwyaf 
addawol y ddarpariaeth oedd y cynnydd 
yn  y  niferoedd  oedd  yn  dychwelyd  i 
fynychu  dosbarthiadau  lefelau  uwch  ­ 
sy’n  dangos  fod  y  myfyrwyr  yn 
mwynhau’r   dosbarthiadau  ac  yn 
dymuno bod yn siaradwyr rhugl. 
Aeth  Helen  ymlaen:  “Yn  dilyn  yr 

ymgynghoriad  ar  Strategaeth  Addysg 
Llywodraeth Cynulliad Cymru, y gyntaf 
erioed  trwy  gyfrwng  y  Gymraeg,  a 
gyhoeddwyd llynedd, rwy’n gobeithio y 
bydd mwy a mwy o oedolion yn gweld 
yr  iaith Gymraeg  fel  ‘sgil’ ac  yn  dewis 
mynychu cyrsiau. 
“Rydym  yn  falch  iawn  bod myfyriwr 

cystal â Meriel wedi penderfynu ymuno 
â’r  tîm  i  helpu  ac  i  ysbrydoli  mwy  o 
oedolion i ddysgu Cymraeg.” 
Bydd  Meriel  yn  dechrau  ei  swydd 
dysgu  yng  Nghanolfan  Cymraeg  i 
Oedolion y brifysgol ym mis Medi. 
Am  ragor  o  wybodaeth  am  wersi 

Cymraeg  ar  unrhyw  lefel  ewch  i 
www.welshforadults.org 

Swydd Dysgu i 
Ddysgwraig 

(Parhad o dudalen 1)

Ysgol 
Gynradd 

Gymunedol 
Gymraeg 
Llantrisant 

TONYREFAIL 
Gohebydd Lleol: 
Helen Prosser 

671577 

CYMRU YFORY 
A  gaf  dynnu  sylw  eich  darllenwyr  at 
weithgarwch  Cymru  Yfory,  corff  yr 
wy’n cael y fraint o’i gadeirio. 
Mudiad yw Cymru Yfory a sefydlwyd 

i   bwyso  am  droi’r   Cynul l iad 
Cenedlaethol  yn  senedd  go­iawn  drwy 
roi iddo’r pwer i basio deddfau cynradd 
yn  ei  hawl  ei  hunan.  Mae  hyn  yn 
angenrheidiol  yn  ein  barn  ni  er  mwyn 
creu system  lywodraethu effeithiol a all 
gwrdd ag anghenion Cymru. Dyma fater 
o’r  pwys  mwyaf  i  Gymru  gyfan. 
Mae’n  dra  thebyg  y  caiff  refferendwm 
ei  gynnal  cyn Mai  2011  i  benderfynu a 
ddylai’r  Cynulliad  gael  y  pwer  yma  ac 
rydyn  ni  yng  Nghymru  Yfory  wrthi’n 
paratoi ’r   ti r   i   gael   can lyn iad 
llwyddiannus. 
Rwy’n  ysgrifennu  i  wahodd  eich 

darllenwyr  i  ddysgu  rhagor  am  y 
refferendwm  a  gwaith Cymru Yfory  ac 
hefyd  os  yn  bosibl  gynnig  eu  help.  Er 
enghraifft fe allen nhw 

CREIGIAU 

Gohebydd Lleol: 
Nia Williams 
029 20890979 

Apêl Haiti 
Yn  dilyn  y  drychineb  yn  Haiti  ar 
ddechrau  2010,  penderfynodd  yr  ysgol 
gynnal diwrnod gwisgo dillad eu hunain 
ar  gyfer  y  plant  er mwyn  codi  arian  i’r 
apel.  Braf  oedd  gweld  fod  cymaint  yn 
barod  i  helpu’r  apel  wrth  gyfrannu. 
Llwyddwyd  codi  swm  anhygoel  o  dros 
£1750.    Diolch  yn  fawr  i  bob  un  a 
gyranodd. 

Eisteddfod Ysgol. 
Llongyfarchadau  mawr  i  bob  un  a 
gymrodd  rhan  yn  ein  Heisteddfod 
Ysgol.    Cafwyd  diwrnod  o  fwynhau 
gyda  rhai  yn  adrodd,  canu  a  dawnsio. 
Dymunwn pob hwyl i bob un sydd wedi 
llwyddo  cyrraedd  y  cam  nesaf  sef  yr 
Eisteddfod  Gylch.  Mae  rhestr  o’r 
cystadleuaethau  y  byddwn  ni  fel  ysgol 
yn cymryd rhan ynddynt isod; 
Dawnsio  gwerin,  dawnsio  disgo, 
deuawd,  unawd,  ensemble  lleisiol,  parti 
deulais, cor, llefaru. 
Mae Alex Davies,  cyn  ddisgybl  wedi 

dychwelyd  i’r  ysgol  er  mwyn  gwneud 
wythnos o brofiad gwaith.  Buodd yn yr 
Uned  Dan  5  yn  mwynhau  dysgu  a 
chwarae gyda’r plant. 

Cylch Meithrin Tonyrefail 
Mae’n gyfnod prysur iawn yn y cylch ar 
hyn  o  bryd  a  da  gweld  yr  arweinydd, 
Janet  Richards  neu  “Anti  Jan”  fel  mae 
pawb yn ei hadnabod yn ôl yng nghanol 
y  plant  ar  ôl  cyfnod  o  salwch.    Mae’r 
ysgol Gymraeg yn ffynnu ar hyn o bryd 
ac  mae’r  Cylch  o  dan  arweiniad  “Anti 
Jan” yn baratoad gwych ar gyfer addysg 
Gymraeg. 
Haiti  ­  Codwyd  £55.50  i  helpu  pobl 
Haiti trwy wisgo hetiau. 
Blwyddyn  Newydd  Tseina  ­  Er  mwyn 
dathlu’r  achlysur  yma  cafwyd  wythnos 
Tseiniaidd  yn  y  Cylch  pan  gafodd  y 
plant  gyfle  i  flasu  nŵdls.  (Lluniau 
Tudalen 4) 

Gardd 
Ers  blynyddoedd mae’r  Cylch Meithrin 
wedi bod yn chwilio am gyfle i ddarparu 
mwy  o  gyfleoedd  ar  gyfer  chwarae  a 
dysgu  tu  allan  i’r  plant.    Diolch  i  siop 
Hammonds  yn  y  pentref  am  ddarparu 
tywod a graean, ac i’r tadau a thadau­cu 
am  dorchi  llewys.  Mae  gardd  fach 
hyfryd  gyda’r  plant  erbyn  hyn. 
Gobeithio  bydd  yr  haul  yn  tywynnu  i 
bawb fwynhau’r ardd yn yr haf 

Tîm Pêl­droed dan 13 oed 
Mae’r   t îm  yn   cael   blwyddyn 
lwyddiannus  iawn  eleni  ac  wedi  cael 
gwahoddiad i gynrychioli Cymru mewn 
cystadleuaeth  ryngwladol  yn  Awstria 
ym mis Gorffennaf.   Mae hanner  y  tîm 
yn  ddisgyblion  blynyddoedd  7  ac  8  yn 
Llanhari.    Pob  lwc  i  chi  fois  –  byddwn 
ni’n adrodd eich hanes yn Tafod Elái. 

• Lofnodi  Datganiad  Cymru  Yfory 
dros Ddemocratiaeth Gymreig 

• Helpu i gasglu enwau  i’r Datganiad 
yn eich ardal chi 

• Ymuno â Chymru Yfory 
Mae  manylion  i’w  cael  ar  wefan 

Cymru  Yfory  www.cymru­yfory.co.uk. 
Neu mae modd cysylltu â’r  swyddfa  yn 
Tŷ  Meandros,  54a  Bute  St,  Caerdydd 
CF10 5AF neu drwy ebost: 
cymruyfory@stratamatrix.co.uk. 
Rwy’n  edrych  ymlaen  i  glywed  oddi 

wrthych. 
Yn gywir, 

Parchedicaf Ddr Barry Morgan, 
Archesgob Cymru 

Julie  Medd  gyda'i  harwr  Shane 
Williams ar set  'Jonathan'. Mae Julie yn 
gymeriad  a  hanner!  Mae'n  gweithio'n 
galed  iawn  yn  ysgol  gynradd  Gymraeg 
Gartholwg  gyda'r  dydd  ­  ac  yn 
gweithio'n  galetach  yn  gloywi  ei 
Chymraeg  yn  un  o  ddosbarthiadau 
Prifysgol  Morgannwg  ar  gampws 
Gartholwg  gyda'r  nos!  Dal  ati,  Julie! 
Rwyt ti'n donic! 

Cymrodoriaeth Winston Churchill 
Llongyfarchiadau mawr i Wynford Ellis 
Owen,  Prif­weithredwr  Cyngor  Cymru 
ar  Alcohol  a  Chyffuriau  eraill,  ar  iddo 
gael  ei  ddewis  i  dderbyn  anrhydedd  go 
arbennig – sef y cyfle i ymweld â nifer o 
ganolfannau yn yr Unol Daleithiau fydd 
yn  cyfoethogi  ei  brofiad  ac  yn  ehangu 
ymhellach  ei  weledigaeth  unigolyddol 
wrth  gynorthwyo  pobl  ifainc  ac 
oedolion fel ei gilydd sy’n gaeth i gyffur 
arbennig  neu  alcohol.  Cwta  gant  o’r 
ysgoloriaethau  yma  a  ddyfernir  bob 
blwyddyn  – ac mae Wynford  yn hynod 
hapus bod y cyfle yma wedi dod i’w ran 
i  ymweld  â  chanolfannau  sy wedi  profi 
llwyddiant  mawr  yn  America  –  a 
gobaith  Wynford  yw  y  gall  ail­adrodd 
ychydig  o’r  llwyddiant  yma  yng 
Nghaerdydd  gyda’i  brosiect  ­  y  ‘Stafell 
Fyw. Pob  dymuniad  da  i  ti Wynford  ar 
dy daith i’r Unol Daleithiau. 

Gwellhad llwyr a buan … 
…  i  Trish  Thomas  wedi  iddi  dderbyn 
llawdriniaeth ar ei garddwrn. 
… i Eleri Middleton,  sy heb  fod  yn rhy 
hwylus yn ddiweddar. 

Genedigaeth 
Llongyfarchiadau i Leah ac Eilir Owen­ 
Griffiths,  Ffynnon  Taf,  ar  enedigaeth 
mab, Aron Hywel  ar 20 Chwefror.

Janet Richards, arweinydd Cylch Meithrin Tonyrefail, 
yn yr ardd newydd sbon 

Angharad Spooner yn gweini nŵdls yn y 
Cylch Meithrin 

Priodas Rhodri Francis a Noi yng Ngwlad Tai. 

Heledd Cynwal gyda Huw Llywelyn Davies fu’n edrych ar ambell i raglen o’r gorffennol ar Cofio 

Howard Johnson, Pentyrch, 
gyda Tanni Grey­Thompson

Asiantaeth Athrawon 

Rydym  yn  Asiantaeth  sy’n  darparu 
athrawon dosbarth  ar  gyfer  ysgolion 
cynradd  ac  uwchradd  Cymraeg  a 
Saesneg. 

Rydym yn arbenigo mewn: 
Cyflenwi Mamolaeth 
Cyflenwi Salwch 
Cyflenwi PPA 
Cyflenwi Cyrsiau 
Swyddi Parhaol 

127 Bute Street, Bae Caerdydd 
t. 029 20 494560 
E. info@bayresourcing.com 

PONTYPRIDD 
Gohebydd Lleol: 

Jayne Rees 

PENTYRCH 
Gohebydd Lleol: 
Marian Wynne 

YSGOL NEWYDD 
Mae Dewi Hughes yn brifathro hapus 
yn  dilyn  agoriad  swyddogol  adeilad 
newydd  Ysgol  Gynradd  Gymraeg 
Santes  Tudful  sydd  wedi  costio 
£6.3m. Dywedodd Dewi, “ Mae’r holl 
adnoddau  –  dwy  neuadd,  ystafell 
technoleg gwybodaeth, cegin i ddysgu 
plant  i  goginio,  lle  chwarae  dan  do – 
wedi cael eu codi’n bwrpasol ar gyfer 
addysg yn y ganrif hon.” Gyda  llawer 
o  olau  naturiol    a  gwres  yn  dod  o’r 
ddaear  mae’n  adeilad  ecogyfeillgar 
iawn.  Mae’n  siwr  bod  y  400  o 
ddisgyblion  hefyd  yn  falch  iawn  o’u 
hysgol newydd. 

COFIO 
Gwelwyd  un  o  leisiau  mwyaf 
cyfarwydd  y  bêl  hirgron  ar  raglen 
hynod  ddiddorol Cofio  yn  ddiweddar. 
Braf  oedd  gweld  yr  Huw  Llywelyn 
Davies  ifanc  yn  ei  “side­burns”  wrth 
ei  gitar  yn  dysgu  disgyblion  Ysgol 
Llanymddyfri  i  ganu  “Rwy’n  mynd 
nôl  i  Flaenau  Ffestiniog”  ac  yn 
diddori’r  gwesteion  ym  mhlasdy 
Glansefin. 

GYRFA CHWIST 
Cafwyd noson arbennig o hwyliog yn 
y Clwb Rygbi pan gynhaliodd Clwb y 
Dwrlyn    yrfa  chwist  yno.’Roedd  Jim 
Morris  yn  ôl  ei  arfer  wedi  trefnu’r 
noson ac wedi sicrhau dau ffowlyn o’r 
gorllewin  i’r  enillwyr.  Ifan  Roberts 
oedd yr enillydd o blith y dynion ond 
‘roedd  dyfalu ynglŷn â phwy  oedd  yr 
enillydd  o  blith  y  menywod  sef  y 
Briony  Davies  osgeiddig!  Cymaint 
oedd yr hwyl nes bod sôn y bydd sawl 
aelod newydd yn ymuno â’r Clwb. 

DRINGO KILIMANJARO 
Cawsom  hanes  Gwenan  Rosser  a’i 
bwriad i ddringo mynydd Kilimanjaro 
er  mwyn  codi  arian  i  elusen  SCOPE 
yn  rhifyn  mis  Chwefror.  Erbyn  hyn 
mae  Gwenan  nôl  yn  ddiogel  wedi 
llwyddo  i  gyrraedd  y  copa. 
Llongyfarchiadau gwresog iddi. Cawn 
ddarllen am yr antur yn y rhifyn nesaf. 

MARATHON LLUNDAIN 
Ers  rhai  wythnosau  bellach  mae  Ioan 
Rhys  Davies,  87  Maes  y  Sarn,  wedi 
bod  yn  ymarfer  yn  ddiwyd  ar  gyfer 
Marathon  Llundain  a  gynhelir 
ddiwedd Ebrill.   Bydd yn codi arian i 
gronfa  CRY  (Cardiac  Risk  in  the 
Young), sef yr elusen sy'n ymchwilio i 
farwolaethau  annhymig  ymysg  pobl 
ifanc  oherwydd  diffyg  ar  y  galon. 
Dechreuodd Ioan gefnogi'r elusen hon 
yn dilyn marwolaeth Gareth Thomas o 
Lantrisant,  a  oedd  yn  gyd­ddisgybl 
iddo yn Ysgol Llanhari ac a fu farw'n 
21 oed yn 2007. Gall unrhyw un noddi 
Ioan  trwy  ymweld  â'r  wefan 
www.justgiving.com/ioan­davies 
Bydd  Howard  Johnson,  35  Maes  y 

Sarn,  hefyd  yn  rhedeg  Marathon 
Llundain a hynny am y deuddegfed tro 
diolch  i  gymorth  Y  Fonesig  Tanni 
Grey­Thompson.  Cafodd  Howard  ei 
wrthod  ar  gyfer  marathon  2010  ond 
wedi iddo adrodd yr hanes pan gyfarfu 
â  hi  ar  ddamwain  tra’n  siopa,  cafodd 
ffurflen  gais  ganddi.  Yn  wir  daeth 
Tanni  Grey­Thompson  yn  unswydd 
i’w gartref ym Mhentyrch er mwyn ei 
rhoi  iddo.  (Gweler  y  llun.)  Bydd 
Howard yn dathlu ei benblwydd yn 70 
wythnos  cyn  y  marathon.  Ei  fwriad 
yw  codi  arian  ar  gyfer  yr  “Army 
Benevolent  Fund”  a’r  “Gurkha 
Welfare  Trust.”    Os  ydych  am 
gyfrannu  cysylltwch  â  http:// 
www . j us t g i v i ng . c om/ howa r d­ 
johnson1940  (cronfa’r  milwyr)  neu 
http://www.justgiving.com/howard­ 
johnson0 (cronfa’r Gurkhas). 

Priodasau 
Yng  Ngwlad  Thai  yn  ddiweddar 
priodwyd  Rhodri  Francis  a’i  wraig 
Noi  mewn  gwasanaeth    briodas 
draddodiadol  ym  mhresenoldeb  ei 
theulu a  ffrindiau. Dymuniadau  gorau 
iddynt unwaith eto. 

Ar  Fawrth  6ed  bydd  Emma  Jane 
Edwards,  gynt  o  Graigwen  yn  priodi 
ei  phartner  Jay  Fernon  yng  Ngwesty 
De  Courcey’s,  Pentyrch.Mae  Jay  yn 
wreiddiol o Canvey Island, Essex.Mae 
Emma  yn  ferch  i  Maralyn  a  Mike 
Edwards ac yn gyn ddisgybl Pont Sion 
Norton  a  Rhydfelen.  Maent  wedi 
ymgartrefu  ym  Mhentre’r  Eglwys 
gyda’r   plant,   Taomi  a   Ca i. 
Llongyfarchiadau! 

Merched y Wawr 
I  ddathlu  Gŵyl  Ddewi  fe  fydd  y 
gangen  yn croesawu côr  lleol  ­ Côr y 
Cwm  o  dan  arweiniad  Elin  Llywelyn 
Williams  a’r  cyfeilydd,  Gavin 
Ashcroft. Mae’r  côr wedi  ymddangos 
ar  nifer  o  lwyfannau  gan  gynnwys 
Eisteddfod  Llangollen  ac  yn  fwy 
ddiweddar  cyngerdd  Apel  Haiti  yn 
Neuadd  Dewi  Sant,  Caerdydd. 
Cynhelir  y  noson  yn  y  YMCA, 
Pontypridd  am  7.30p.m.  nos  Iau  , 
Mawrth 11eg. Tal mynediad yw £3.00 
wrth  y  drws  ­ plant am ddim. Croeso 
cynnes i bawb. 

Cydymdeimlo 
Yn  sydyn  iawn  bu  farw Paul  Philips, 
Hillside  View,  Graigwen.  Roedd  yn 
ŵr i Cath ac yn dad i Alice ac Ellen­ y 
ddwy yn gyn ddisgyblion Evan James 
a   Rhydfel en.   Es t ynnwn  e i n 
cydymdeimlad    a  nhw  yn  ogystal  â 
nifer o aelodau’r teulu sy’n byw yn yr 
ardal. 

Ym  mis  Chwefror,   hefyd  yn 
ddisymwth,  bu  farw  Llinos  Darcy, 
Trallwn  yn  90  mlwydd  oed.  Tan  yn 
ddiweddar  roedd  Llinos  wedi 
mwynhau dod i  gyfarfodydd Merched 
y Wawr. Roedd wedi bod yn gefnogol 
iawn  i Glwb  y Bont  ers  blynyddoedd 
ac  yn  mynychu  capeli  Sardis  a 
Choedpenmaen. 

Darllenwyr brwd! 
Mwy o fanylion am y clwb llyfrau mis 
nesa’

EFAIL ISAF 
Gohebydd Lleol: 
Loreen Williams 

GILFACH GOCH 
Gohebydd Lleol: 
Betsi Griffiths 

Swydd Newydd 
Mae  Alun,  mab  Varian  Gapper,  am 
ddod  ychydig  bach  y  nes  adre.  Cafodd 
Alun  ei  benodi  i  swydd  ym  myd  y 
cyfrifiaduron  yn  Birmingham.  Mae’n 
swydd  a  fydd  yn  gofyn  iddo  deithio 
ledled  Ewrop.  Ar  hyn  o  bryd  mae’n 
gweithio  i  gwmni  Halifax  yng 
Nghaeredin.  Pob  hwyl  i  ti  Alun  yn  dy 
swydd newydd. 

Y TABERNACL 
Noson Santes Dwynwen 
Diolch  yn  fawr  i  griw  Teulu  Twm  a’u 
rhieni  a  drefnodd  Noson  Gymdeithasol 
lwyddiannus  i  ddathlu  noson  Santes 
Dwynwen  yn  Neuadd  y  Pentref. 
Paratowyd  gwledd  flasus  a  threuliwyd 
noson deuluol ddedwydd gyda phob oed 
yn  cymysgu’n  dda.  Codwyd  £350  tuag 
at Gronfa Haiti. 

Merched y Capel 
Cyfarfu grŵp Merched y Tabernacl yn y 
Ganolfan  Arddio  yn  Efail  isaf  ar  fore 
Mercher,  Chwefror  10fed.  Cafwyd 
sgwrsio brwd dros baned ac fe drefnwyd 
rhaglen  o weithgareddau  diddorol  am y 
flwyddyn.  Ein  cyfarfod  nesaf  fydd 
ymweliad  â  Chastell  Cyfarthfa  ddydd 
Mercher,  Mawrth  3ydd.  Cysylltwch  â 
Judith neu Ros am fanylion pellach. 

Cydymdeimlo 
Estynnwn  ein  cydymdeimlad  dwysaf  i 
deulu  Llinos  Prys  Davies,  Lluest, 
Tonteg a fu farw ar y 10fed o Chwefror 
yn  ysbyty  Morgannwg.  Cynhaliwyd 
gwasanaeth  o  ddiolch,  ac  i  ddathlu  ei 
bywyd yn Y Tabernacl brynhawn ddydd 
Sul,  Chwefror  14eg.  Daeth  nifer  o 
ffrindiau  a  theulu  ynghyd  i  dalu 
teyrnged i Llinos a gysegrodd ei bywyd 
i  fod  yn  wraig  gefnogol,  yn  fam 
ymroddgar ac  yn  fam­gu a  ddotiai at  ei 
hwyrion  a’i  hwyresau.  Y  Parchedig 
Eirian  Rees  arweiniodd  y  Gwasanaeth. 
Darllenodd  Emyr  Llewelyn  gerdd  gan 
Waldo  Williams  a  chafwyd  teyrnged 
deimladwy  gan  Llinos  Beverley  Smith, 
ffrind o ddyddiau coleg. Canodd grŵp o 
gyd­athrawon Elin o Ysgol Evan James 
yr  emyn  “Tyrd  Atom  Ni”.  Cafwyd 
datganiadau  ar  y  delyn  gan  Bethan 
Roberts  a  Carey  Williams  oedd  yr 
organydd.  Cynhaliwyd  y  Gwasanaeth 
Angladdol  yn Eglwys Llanegryn  ddydd 
Llun, Chwefror 22ain. 

Derbyn aelodau newydd 
Yng  ngwasanaeth  Cymun  ddechrau 
Chwefror  derbyniwyd  dwy  aelod 
newydd,   a’r   ddwy’n   byw  ym 
Mhentyrch.  Merch  leol  yw  Hayley 
Dunne  ac  addysgwyd  hi  yn  Ysgol 
Gynradd  y  Creigiau  ac  Ysgol  Gyfun 
Llanhari.  Mae  Siân  Harries  yn  hanu  o 
Fanc  y  Capel,  Sir  Gaerfyrddin.  Mae’r 
ddwy  wedi  bod  yn  dod  â’u  plant  i’r 
Ysgol  Sul  yn  ffyddlon  ers  tro.  Croeso 
cynnes i chi eich dwy. 

Pen­blwydd arbennig 
Mae un o’n haelodau o Radur yn dathlu 
pen­blwydd arbennig ar y 5ed o Fawrth. 
Llongyfarchiadau  i  Mrs  Myra  Davies 
(mam  Bethan  Roberts)  a  Nain  Carwyn 
ac Eleri). 

Cylch Cadwgan 
Aelodau’r  Tabernacl  oedd  yn  gyfrifol 
am wahodd  siaradwr  i  Gylch  Cadwgan 
ar  y  29ain  o  Ionawr.  Cynhaliwyd  y 
cyfarfod  yng Nghanolfan Garth Olwg  ­ 
a’r  fath gyfarfod! Ceri Wyn Jones oedd 
ein  gŵr  gwadd  a’i  destun  oedd  ei 
Brydest fuddugol yn Eisteddfod y Bala a 
oedd  yn sôn am ei deimladau o wylio’i 
ewythr, Aled ap Gwynedd, yn dirywio a 
marw  o  afiechyd  creulon.  Daeth 
cynulleidfa gre’ ynghyd a phawb yn dal 
ar  bob  gair  a  ddeuai  o  enau  Ceri Wyn. 
Roedd yn noson i’w chofio a phawb yn 
gadael  y  neuadd  wedi  eu  sbarduno  i 
feddwl yn ddwys. 

Trefn yr Oedfaon ar gyfer Mis 
Mawrth 
Mawrth 7fed Oedfa Gymun o dan ofal 
ein Gweinidog 
Mawrth 14eg  Y Parchedig Aled 
Edwards 
Mawrth 21ain Oedfa Deuluol 
Mawrth 28ain Huw M. Roberts 

Capel Moreia 
Bu'r  wythnosau  diwethaf  yn  rhai  trist 
iawn  i  aelodau Moreia  gan  iddynt  golli 
dau  o'u  haelodau.  Bu  farw'r  Parch 
Donald Griffiths  ddydd  Sadwrn  Ionawr 
16ed  yn  94  oed.  Bu  mewn  Cartref 
Nyrsio  ym  Mhenybont  ers  sawl 
blwyddyn.  Brodor  o  Felin  Ifan  Ddu 
oedd  Donald  yn  ŵyr  i'r  Parch  Paran 
Griffiths.  Ar  ôl  gweithio  yn  y  pwll  am 
rai  blynyddoedd  penderfynodd  fynd  i'r 
wenidogaeth  a  bu'n  wenidog  yn 
Camrose Sir Benfro ac yn Sir Faesyfed. 
Wed i   ym d d e o l   s ym u d od d   i 
Donysguboriau,  cartref  ei  wraig,  a 
phregethai ar y Sul yng nghapeli'r  ardal 
ac ymaelododd ym Moreia. Pregethai yn 
aml  iawn  yng  Nglynogwr  yn  y 
prynhawn  ac  ym  Moreia  ar  Nos  Sul. 
Wedi marwolaeth  ei  wraig  symudodd  i 
fyw  i  Lanharan  ond  wedi  i'w  iechyd 
dorri  bu'n  rhaid  iddo  symud  i  Gartref 
Nyrsio ym Mhenybont lle y bu am nifer 
o  flynyddoedd  ac  yno  y  bu  farw.  Bu'r 
Gwasanaeth  Angladdol  ym  Moreia 
Dydd  Mercher  Ionawr  27ain  ac  fe'i 
gladdwyd  ym  mynwent  Paran,  Melin 
Ifan Ddu. 
Cafodd  pawb  sioc  ofnadwy  i  glywed 

am  farwolaeth  disymwyth Miss  Rachel 
(Ray) Thomas Wood Street, organyddes 
y  Capel  ar Chwefror  1af.  Anfonwn  ein 
cydymdeimlad  at Mair  ei  chwaer  yn  ei 
cholled. 

Dosbarth Gwnio a Chrefftau 
Llongyfarchiadau i ferched y dosbarth a 
fu'n  gweu  hosanau  a  chraceri  a  brodio 
blychau a'u llenwi a losin a'u gwerthu er 
lles Tŷ Hafan . Codwyd £1300.  Diolch 
o  galon  i  bawb  a  fu mor  barod  i  brynu 
unwaith eto. 

Pen­blwydd Arbennig 
Llongyfarchiadau i Mr Wyndham James 
Oak  Street  a  ddathlodd  ei  ben­blwydd 
yn 80oed ar Chwefror 17ed. 

Codi Calon 
Ar hyn o bryd mae gyrru 
i bentref Efail  Isaf o bob 
cyfeiriad  fel  teithio drwy 
anialdir  diffaith  a  hyll 
gyda’r  holl  waith  sy’n 
digwydd  i  greu  ffordd 
osgoi  Pentre’r  Eglwys. 
Calondid  felly  oedd 
sylwi  un  diwrnod  ar 
ffermwr  lleol  yn  plygu 
clawdd  yn  gelfydd  iawn 
rhwng  tro  Hendre 
Sguthan  a’r  Ganolfan  Arddio  yn  Efail 
Isaf.  O  do,  mi  gododd  fy  nghalon. 
Gwych, perth, shetin ­ beth yw eich gair 
chi am glawdd?

Dysgwyr 
Morgannwg 

Mae  hi  wedi  bod  yn  hanner  tymor 
prysur  gyda  nifer  o  ddigwyddiadau  yn 
cymryd lle. 
Mae’r  clybiau  cinio  yn mynd  ymlaen 

o nerth i nerth – roedd dros dau ddwsin 
yng  nghlwb  cinio  Pen­y­bont  ym  mis 
Ionawr  a  thua  20  yng  nghaffi  Just 
Because ym Mhont­y­clun. 
Mae’r  grwpiau  darllen  hefyd  yn 
boblogaidd  iawn,  ­ mae  dau  yn  cwrdd 
yn Gartholwg bob  yn  ail  ddydd  Iau,  un 
yn  llyfrgell  Treorci  bob  yn  ail  ddydd 
Gwener ac un yn llyfrgell Coed Parc ym 
Mhen­y­bont. Ar  ôl hanner  tymor  bydd 
un arall yn dechrau yng Nghoed Parc ar 
gais y dysgwyr – bydd hwn i ddysgwyr 
safon Canolradd. Dyn ni’n ffodus iawn i 
gydweithio  mewn  partneriaeth  â’r 
llyfrgelloedd lleol sy’n darparu’r llyfrau 
ar gyfer y dysgwyr. 
Ddydd Sadwrn 13 Chwefror cyfarfu’r 

clwb cerdded am y tro cyntaf yn 2010 – 
bu’n  rhaid  gohirio  taith  fis  Ionawr 
oherwydd  y  tywydd.  Roedd  20  wedi 
ymgynnull  yn  yr  haul  braf  am  daith 
ddifyr  drwy barc Bryngarw,  lan  tuag  at 
Llangeinor ac yn ôl  i Fryngarw.   Maria 
Lalic oedd yn ein harwain ac fe gawson 

ni dipyn o hanes lleol ganddi hefyd. 
Mae’r  dysgwyr  nawr  yn  brysur  yn 

paratoi  ar  gyfer  Eisteddfod  y  Dysgwyr 
fydd  yn  cymryd  lle  am 7  o’r  gloch nos 
Wener  19  Mawrth  yng  nghanolfan 
Gartholwg.  Cyn  hynny,  nos  Lun  1af  o 
Fawrth  bydd  ein  swper Gŵyl Dewi  ym 
mwyty’r  Lemon  Tree  yng  ngholeg 
Morgannwg,  Rhydyfelin.  Bydd  pryd  tri 
chwrs ac adloniant gan adran yr urdd ac 
os hoffech chi ymuno â ni cysylltwch â 
fi. 
Ddydd Sadwrn 27 Chwefror rhwng 10 

–  3  bydd  Sadwrn  Siarad  yng  ngholeg 
Maesteg.  Am  y  tro  cyntaf,  yn  ystod  y 
bore  dyn  ni’n  trefnu  dau  weithdy 
ymarferol  trwy gyfrwng y Gymraeg, un 
ar  hanes  lleol  a’r  llall  yn  un  ymarferol 
yn  gwneud  bathodynnau.  Ddydd 
Sadwrn  6  Mawrth  mae  Sadwrn  Siarad 
yng  nghanolfan  gydol  oes  Gartholwg. 
Bydd  dau  weithdy  yma  hefyd,  un  yn 
gwneud gemwaith a’r llall yn ymwneud 
â  ffotograffiaeth  ddigidol.  Bydd  y 
gweithdai yn cymryd  lle rhwng 11.30 – 
1  o’r  gloch  ac mae  croeso  i  unrhyw un 
ymuno  â  ni.  £1  yw’r  dâl  am  gymryd 
rhan yn y gweithdai. 
Cysylltwch  â  Shân  am  fwy  o 

wybodaeth: 
smorgan2@glam.ac.uk/07990578407 
Dyma ddigwyddiadau’r mis nesaf: 

Mawrth 
1 – Swper Gŵyl Dewi – bwyty’r Lemon 
Tree,  Coleg  Morgannwg  7  o’r  gloch 
£10. 
2  ­clwb  cinio  Pont­y­clun,  caffi  Just 
Because 1 o’r gloch 
4  –  grŵp  darllen  –  safon  uwch  – 
llyfrgell  Coed  Parc,  Pen­y­bont  10  o’r 
gloch 
5  –  Paned  a  chlonc  –  Amgueddfa  ac 
Oriel Cwm Cynon, Aberdâr 2.30 
6 – Sadwrn Siarad Canolfan Gartholwg 
10 ­ 3 
8  ­  grŵp  darllen  Hirwaun  2  o’r  gloch 
YMCA 
8  –  grŵp  darllen  Merthyr  2  o’r  gloch 
Siop y Ganolfan 
10  ­  grŵp  darllen  Gartholwg  –safon 
hyfedredd  –  llyfrgell  Gartholwg 
12  –  1;  grŵp  darllen  ­  safon  Uwch  – 
Gartholwg 1 – 2 
11  ­  grŵp  darllen  –safon  Canolradd  – 
llyfrgell  Coed  Parc,  Pen­y­bont  10  o’r 
gloch 
12 ­ grŵp darllen Treorci – 11 o’r gloch 
llyfrgell Treorci 
13  – Clwb  cerdded–  cyfarfod  ym maes 
parcio  Canolfan  Hamdden  Llantrisant 
10.30 
19 – Eisteddfod Dysgwyr Morgannwg – 
Canolfan Gartholwg 7 o’r gloch

LLANTRISANT 
GROESFAEN 

MEISGYN 
Gohebydd y Mis: 

Geraint ac Enid Hughes 
www.mentercaerdydd.org 

029 2068 9888 

Penwythnos Teulu i 
Langrannog 

Mawrth 26 ­ 28, 2010 

Penwythnos o hwyl i’r teulu cyfan! 
Am fwy o wybodaeth a phrisau, 

cysylltwch â 
leanne@mentercaerdydd.org 

Côr Ieuenctid Cymunedol 
Cymraeg  Caerdydd 

Cyfle gwych i ddisgyblion blynyddoedd 
6, 7 & 8 i ymuno â Chôr newydd 

yn cychwyn 
nos Fawrth 23ain o Chwefror 2010 
Neuadd Ysgol Gyfun Glantaf, 

Heol y Bont, Caerdydd 
6.00pm – 7.30pm 

• Arweinydd – Huw Foulkes 
• Cyfeilydd – Nerys Richards 
• Ymarferion cynhesu’r corff a llais 
• Dosbarth Meistr gan Arweinwyr 

adnabyddus 
• Cyfleoedd perfformio 

I gofrestru cysylltwch â 
Leanne@MenterCaerdydd.org 

neu 02920 689888 

System drafnidiaeth newydd 
Mae  trigolion  Cross  Inn  Road  wedi 
bod  yn  ymgyrchu  ers  amser  i  geisio 
gostwng  cyflymdra  ceir  sy’n  dod  i 
lawr yr allt o gyfeiraid Llantrisant. Er 
mai  30  milltir  yr  awr  yw  cyflymdra 
teithio ar y ffordd, dydy pawb ddim yn 
cadw  at  y  cyflymdra  hwnnw!    Bydd 
gwaith  yn  dechrau’n  fuan  i  newid  y 
system drafnidiaeth yn yr ardal. Bydd 
cylchfan  newydd  yn  cael  ei  adeiladu 
wrth  yr  hen  dyrpeg  ar  y  ffordd  i  dre 
Llantrisant a bydd rhwystrau’n cael eu 
gosod  i  arafu’r  traffig  ar  y  ffordd  i 
lawr  at  Cross  Inn.  “Dim  cyn  pryd.” 
meddai un o’r trigolion. 

Un o’r arwyr! 
Un  o’r  gemau  mwya  dramatig  a 
chyffrous yn hanes pencampwriaeth y 
chwe gwlad  ­ dyna i chi farn pawb ar 
ôl  y  fuddugoliaeth  anhygoel  yna  i’r 
Crysau  Cochion  yn  erbyn  yr  Alban. 
Un o arwyr y prynhawn ac un oedd yn 
allweddol  yng  nghais  hwyr  Shane 
Williams  oedd  y  gŵr  ifanc  o 
Lantrisant – Bradley Davies. 
23  oed  yw  Bradley,  mae’n  chwe 
troedfedd  a  chwe  modfedd  ac  yn 
pwyso 19 stôn. Mae wedi ennill 7 cap 
rhyngwladol ac er bod 6 o’r rheini fel 
eilydd mae’r gwybodusion yn darogan 
gyrfa ddisglair iddo. 
Cafodd  ei  eni  yn  Llantrisant    a 
dechreuodd ei yrfa fel maswr ond ar ôl 
ymuno  â  thîm  ieuenctid  Beddau  am 
gyfnod,  symudodd  at  Academi  Y 
Gleision.  Fe  oedd  capten  tîm  dan  19 

oed Cymru a enillodd y gamp lawn yn 
2005.  Llofnododd  fel  chwaraewr 
proffesiynol  yn  ddeunaw  oed  ac 
mae’n  aelod  cyson  bellach  o  dîm  y 
Gleision. 
Gobaith  Bradley  yw  ennill  lle 
sefydlog yn y tîm cenedalethol ac mae 
ganddo  obeithion  mawr  wrth  edych 
ymlaen  at  Gwpan  y  Byd  yn  Seland 
Newydd yn 2011. 

Cymdeithas  Gymraeg  Llantrisant 
a’r cylch 
Diolch  i  Wil  Morus  Jones  am  ei 
gyflwyniad  yn  ystod  mis  Ionawr. 
Roedd  clywed  am  waith  elusen 
Bangla  Cymru    a  gweld  lluniau  o’r 
plant  sy’n  elwa  o’r  gefnogaeth  wedi 
gwneud argraff mawr ar bawb oedd yn 
y cyfarfod. 
Cyfarfod nesaf:   Gwener Mawrth 5ed 
Tŷ Bryn Garw.  Cinio Gŵyl Ddewi. 
Mae  croeso  mawr  i  unrhywun 
ymaelodi â'r Gymdeithas Gymraeg. 

Geni 
Llongyfarchiadau  i  Owain  a  Ruth 
Thomas, Meisgyn ar  enedigaeth Seth, 
brawd bach i Alys. 

Newyddion y mis nesaf 
at  Rhiannon  Price    01443  223282 
neu   rmprice46@googlemail.com 

Cylch Meithrin Llanhari 
Mae  Cylch  Meithrin  Llanhari  wedi 
agor ­ prynhawn Mawrth a Mercher o 
1­3pm  yng  Nghanolfan  Gymunedol 
Llanhari.  Mae  dwy  siaradwraig 
Gymraeg gynt o ysgol Gyfun Llanhari 
yn gweithio yno. 
Os  oes  gennych  blentyn  sy'n  ddwy 

oed  ffoniwch  Teleri  Jones,  Swyddog 
Datblygu  Rhondda  Taf,  Mudiad 
Ysgolion Meithrin 
07800 540316 
teleri.jones@mym.co.uk 

Cylch Meithrin Creigiau 
Ar  y  5ed  o  Fawrth  cynhelir  cwis 
blynyddol Gŵyl Dewi Cylch Meithrin 
Creigiau.  Dewch  yn  llu  i  gefnogi. 
Mae'r  tocynnau  yn £5 ac yn cynnwys 
caws  a  bisgedi.  Y  cwis  feistres  eleni 
eto  yw  Rhian  Horsey  felly  dylai  fod 
yn noson yn llawn hwyl! Mae'r noson 
yn  dechrau  am  8.00  yn  neuadd  yr 
Eglwys Creigiau. 

MEITHRIN 

Hwyl Chwefror 

Roedd  Menter  Caerdydd  wedi  trefnu 
dau  ddiwrnod  o  Hwyl  Chwefror  yn 
Ysgol  Plasmawr.  Ymhlith  yr  atyniadau 
roedd  Ed  Holden  a’i  rap  ac  Anthony 
Evans o  Stwffio

Capel Salem, Tonteg 

Theatr 
Genedlaethol 

Cymru 

Y Gofalwr 
Cyfieithiad Elis Gwyn 

o ddrama fawr Harold Pinter 
‘The Caretaker’ 

8.00yh 12 a 13 Mawrth 2010 

Yn Stiwdio Weston, 
Canolfan Mileniwm Cymru, 

Caerdydd 
Tocynnau: 08700 402000 

Mawrth 7fed bydd Salem yn mentro ar 
gwrs  yr  Hedyn  Mwstard.    Mae'r 
diaconiaid  eisoes  wedi  cael  dau 
gyfarfod gyda'r Parchedig Marc Owen 
a  bydd  ef  yn  dod  ar  y  Sul  cyntaf  o 
Fawrth i arwain Diwrnod Teulu Salem 
gyda'r Parchedig Peter Cutts.  Fel rhan 
o'r  paratoadau  yn  y  gwaith  arloesol 
hwn  mae  pawb  eisoes  wedi  llenwi 
ffurflen  dadansoddiad  SWOT  ­ 
cryfderau,  gwendidau,  cyfleoedd  a 
bygythiadau.  Yn  y  bore  am  ddeg  o'r 

Colled 
Trist  oedd  derbyn  y  newyddion  am 
farwolaeth  Llinos  Prys­Davies.  Mae 
pawb  a  adnabu  Mrs.  Prys­Davies  yn 
cofio'i hiwmor direidus ac, yn bennaf, 
ei pharodrwydd i helpu, cefnogi a rhoi 
ei hysgwydd y tu ôl i unrhyw dasg neu 
sialens  o'i  blaen. Mae'n  siwr  bod  gan 
lawer iawn o ddisgyblion yn Ysgolion 
Cymraeg  yr  ardal  atgofion  cynnes 
iawn am yr amser y cawsant o dan ei 
harweiniad  hi.  Braint  oedd  ei 
hadnabod  a  chael  y  cyfle  i  rannu  ei 
chwmni.  Estynnir  cydymdeimlad 
gwresog  i'w  theulu,­  Gwilym  ei  gŵr, 
Catrin,  Anne  ac  Elin,  eu  merched  a'i 
teuluoedd  nhw  a  dymunir  yn  dda 
iddynt wrth addasu i'w colled fawr. 

Newyddion  a  syfrdanodd  ei  ffrindiau 
a'i  chydnabod  oedd  clywed  fod 
Shirley  Rees wedi  ei  tharo'n  sydyn  â 
gwaeledd  dwys  ychydig  cyn  y 
Nadolig.  Wedi  sawl  triniaeth  a 
dyfalbarhad gan ei meddygon ac, wrth 
gwrs,  gan  Shirley  ei  hunan  mae 
Shirley bellach adref  ar  ei haelwyd ei 
hun ddau fis yn ddiweddarach. 
Hyfryd  sylweddoli  ei  bod  wedi 

gwella mor dda a dymunir y gorau i'r 
teulu  cyfan.  Mae'n  siwr  fod 

TONTEG A 
PHENTRE’R 

EGLWYS  gloch  bydd  addoliad,  cyflwyniad  o'r 
Hedyn  Mwstard  ac  yna  ar  ôl  egwyl 
goffi  bydd  grwpiau  yn  bwrw  iddi 
gyda'r gwaith.  Ganol dydd bydd pawb 
yn  aros  yn  y  festri  i  giniawa  gyda'i 
gilydd  yn ôl arfer  dathlu'r Ŵyl. Bydd 
y  rhaglen  yn  mynd  ymlaen  a'r 
ddisgyblaeth  yn  parhau  gydol  y 
flwyddyn. 

Mae'r  Gymdeithas  yn  ei 
hanterth  unwaith  eto.    Un  o'r  prif 
ddigwyddiadau  hyd  yn  hyn  yn  2010 
oedd  y  Noson  Lawen  gyda 
Chymdeithas  y  Tabernacl,  Caerdydd 
ar  nos  Fawrth  yr  ail  o  Chwefror. 
Cynnwys  y  noson  oedd  darlleniadau, 
sgetsus  a  cherddoriaeth  a  chafwyd 
perfformiadau  gan  unawdwyr,  corau, 
partïon  a  thriawd  offerynnol  (piano, 
ffidil  a  soddgrwth).  Cymrodd  pawb 
ran  ag  awch  yn  y  canu  cynulleidfaol 
cynnes  ac,  yn  ychwanegol,  cafodd 
pawb  ei  wefreiddio  gan  ddehongliad 
Rob Nichols o "A yw fy enw i lawr?" 
Cafwyd  noson  ddymunol  iawn  yn 
llawn  chwerthin  a  chymdeithasu.    I 
goroni'r  cyfan  yr  oedd  chwiorydd 
Salem wedi paratoi gwledd i bawb cyn 
mynd adref. 
Yn  sgil  gweithgaredd  arferol  y 

Gymdeithas  caiff  Clwb  Darllen  ei 
sefydlu a'r  llyfr  cyntaf  gaiff  ei  drafod 
fydd "O Ran" gan Mererid Hopwood. 

cefnogaeth  cynnes  Bill  a'u  merched 
wedi  bod  yn  ysgogiad  cadarn  trwy'r 
cyfnod  anodd  hwn.  Nawr,  debyg 
iawn,  mae'r  Flwyddyn  Newydd  wedi 
cyrraedd a  dechrau o  ddifrif  yn Rhyd 
Gerdinen. 

Dymunir  y  gorau  i  Mrs.  Anneira 
Davies,  Plas  Gwyn  a  hithau  nawr  yn 
yr  ysbyty  wedi  ei  tharo  â  salwch 
sydyn ganol y mis.  Mae'n dda deall ei 
bod  hithau'n  teimlo'n  well  ac  mae'n 
fawr  ei  gwerthfawrogiad  o'r  gofal  da 
mae'n  ei  dderbyn  yn  yr  ysbyty  ­  a 
llawer  ohono  trwy  gyfrwng  yr  iaith 
Gymraeg.

Dros  gyfnod  y  Pasg  2010  bydd  Huw 
Roberts,  yr  athletwr  sy'n  byw  yn  Yr 
Eglwys   Newydd,   ond  gyn t   o 
Donysgubor iau,   yn   cerdded  o 
Landdewi Brefi i Dŷ Ddewi ac yn dilyn 
llwybr ein nawddsant. 
Mae’r  daith  ei  hunan  yn  rhyw  80 

milltir  ar  droed,  a  bydd Huw  yn mynd 
trwy  leoliadau  oedd  yn  bwysig  i Dewi 
Sant a phererinion cynnar. 
Byddai’r  pererinion  cynnar  yn 

cerdded i Dŷ Ddewi  am fod Dewi wedi 
ei  gladdu  yno,  ac  mae’n  debyg  bod 
Pope  Calixtus  II  wedi  dweud  ar 
ddechrau’r  ddeuddedgfed  ganrif  bod  2 
bererindod i Dŷ Ddewi yn gyfartal â 1 i 
Rufain,  a  3  i  Dŷ  Ddewi  fel  1  i 
Jeriwsalem. 
Yn 2007 cwblhaodd Huw bererindod 

o  70  milltir  i  Santiago  de  Compostela 
yng  ngogledd  Sbaen  a  chodi  £9,000 
t uag   a t   e l us enn au .   Da eth   y 

penderfyniad i gerdded i Dŷ Ddewi  yn 
sgil Santiago er mwyn troedio llwybrau 
c y s e g r e d i g   C ym r u   a   c h od i 
ymwybyddiaeth o  bererindod  yn  y  byd 
cyfoes.  Nôd  Huw  yn  2010  yw  codi 
£10,000  tuag  at  Sefydliad  Prydeinig  y 
Galon  gan  bod  ei  dad  wedi  derbyn  tri 
'pacemaker'. 
Bydd  pob  diwrnod  yn  cychwyn  o 

Eglwys  gyda  bendith  gan  y  Ficer  lleol 
ac yn gorffen yn y Gadeirlan ar Sadwrn 
y Pasg. 
Bydd  y  daith  yn  cychwyn  fore 

Mawrth,  Mawrth  30ain  am  09.30  yn 
Llanddewi Brefi  lle  y cododd y  ddaear 
wrth  i Dewi  bregethu,  a  bydd Huw  yn 
cerdded  i  Hen  Fynyw  ar  y  diwrnod 
cynta.  Yna,  Hen  Fynyw,  (lle  y 
derbyniodd ei addysg cynnar) i Eglwys 
Dewi  Sant  Blaenporth,  Blaenporth  i 
Drewern  ddydd  Iau,  Ebrill  1af,  a 
Threwern  i  Mathry  ddydd  Gwener  y 
Groglith. 
Ar  Sadwrn  y  Pasg  bydd  Huw  yn 

dechrau  yn  Mathry  ac  yn  cerdded 
heibio  Mesur  y  Dorth  ger  Croesgoch, 
sef  y  lle  olaf,  yn  ôl  yr  hanes,  i'r 

pererinion  gael  bwyd  cyn  cerdded  y  6 
milltir i ben y daith yn Nhŷ Ddewi. 
Bydd criw o bobol yn ymuno â Huw 

yn  ystod  rhan  ola'r  daith,  ac  yn  gadael 
Croesgoch  am  hanner  dydd  Sadwrn  y 
Pasg. Hoffai Huw gael cwmni grwpiau 
ac  unigolion  lleol  ar  hyd  y  daith.  Os 
hoffech  chi  ymuno  yn  y  rhan  yma  o'r 
daith,  croeso  cynnes  i  bawb.  Am 
2.30pm,  bydd  Huw  a'r  criw  yn 
ymgynnull  yng  Nghlwb  Rygbi  Tŷ 
Ddewi  i  gyd­gerdded  y  filltir  olaf  i'r 
Gadeirlan  lle  y  bydd  y  Deon  yn  ein 
croesawu am 3.00pm. 
Medd Huw “Rwyf yn edrych ymlaen 

yn  fawr  i'r  bererindod  i  ddilyn  llwybr 
ein  nawddsant  ac  i  gwrdd  â  ffrindiau 
hen a newydd ar y daith. Dewch yn llu i 
dderbyn  bendithion  y  Pasg  yng 
nghartref ein nawddsant.” 
Am fwy o  fanylion, gallwch  ymweld 

â gwefan 
www.huwrobertspilgrimage.co.uk  ac 
os  am  gyfrannu  tuag  at  Sefydliad 
P r yd e i n ig   y  Ga l on ,   ewch   i 
o r i g i n a l . j u s t g i v i n g . c o m / 
huwrobertspilgrimage. 

Pererindod y Pasg 
i Dŷ Ddewi 

Lliwiwch y llun 
CO

Sut mae Twm yn teithio?

D  I  A  M  A  W  N  5  H  U  R  T 
O  N  T  8  A  T  N  R 

I  E  A  E  Y  10  A  CH 

C  R  A  I  F  C  R  A  W  N  I 
C  12  N  O  D  Y  N  N  O 
W  A  D  O  D  O  S  D  U  O  N 
P  I  16  D  U  D  E  W  18  I 
L  I  N  D  Y  S  T  E  I  A  R 
E  A  R  21  A  R  D  22  A 
D  I  S  O  N  C  Y  M  R  A  W  D 
I  O  U  E  O  24  R  A 
G  E  L  E  C  N  Y  D  F  A  W  R 

L 

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 18 Mawrth 2010 

Ar Draws 
1.  Adfer (7) 
7.  Offeiriad sy’n perthyn i eglwys 

gadeiriol (5) 
8.  Ansefydlog (7) 
9.  Ci ffyrnig (6) 
11. Diraddio (5) 
13. Anffawd  (4) 
14. Di ddwrg (7) 
15. Ysboncio (4) 
16. Wylofain (5) 
17. Un sydd â hawl i blesio (6) 
21. Llond corn (6) 
22. Tawel (6) 
23. Rhywbeth  i  gymryd  gyda’ch 

paned (7) 

I Lawr 
2.  Di­werth (10) 
3.  Caledu hunan (8) 
4.  Obry (4) 
5.  Difrifol (4) 
6.   Dôr (4) 
9.  Cochddu (5) 

10. Chwalfa (10) 
12. Cartref (5) 
13. Minim (8) 
18. Twll dan y ddaear (4) 
19. Tir mewn dŵr (4) 
20 Bwyta glaswellt (4) 

1  2  3  4  5  5  6  7 

7 

8 

9  10 

11  12 

14  15  12  16  13 

17  18  14 

15  21  22 

23  24  16 

17  18  19  26  20  27 

28  21 

22 

30  31  23 

Atebion Rhagfyr 

Dyma gyfle arall i chi 
ennill Tocyn Llyfrau 

Enillydd croesair Rhagfyr 
Mrs Gwynfa Edwards, Pontyclun 

Golwg360 
Annwyl olygydd, 
Ysgrifennaf  i  dynnu  sylw  eich 
darllenwyr at gyfle gwych i gael gwefan 
fach   AM  DDIM  i  grwpiau  a 
chymdeithasau  o  bob  math  ar  Golwg 
360.
Bydd  nifer  o’ch  darllenwyr  yn 

ymwybodol  o’r  gwasanaeth  newyddion 
dyddiol  Cymraeg  www.golwg360.com. 
Dyma  wasanaeth  cwbl  arloesol  sydd 
erbyn hyn yn cyhoeddi rhwng 30 a 40 o 
straeon  newyddion  a  chwaraeon  o  bob 
math  yn  ddyddiol,  a  hynny’n  gyfan 
gwbl trwy gyfrwng iaith y nefoedd. 
Erbyn  hyn,  mae  yna  adran  newydd 

wedi  ei hychwanegu  i’r  gwasanaeth  o’r 
enw  Lle  Pawb.  Bwriad  Lle  Pawb  yw 
cynnig cyfle i grwpiau, cymdeithasau ac 
unigolion greu eu gwefan fach er mwyn 
hyrwyddo  eu  newyddion  diweddaraf. 
Mae’r  system  yn  un  sydd  wedi  ei 
chynllunio  i  fod  yn  rhwydd  i’w 
defnyddio,  hyd  yn  oed  i  rai  sydd  ag 
ychydig  iawn  o  brofiad  o  ddefnyddio’r 
we.  Mae’r  cyfarwyddiadau  oll  yn 
Gymraeg hefyd. 
Dyma  gyfle  gwych  i  bob  math  o 

grwpiau  gael  presenoldeb  o  fewn 
datblygiad arloesol Golwg 360. Mae yna 
eisoes  nifer  o  ysgolion,  capeli,  clybiau 
chwaraeon,  eisteddfodau  lleol,  grwpiau 
cerddorol, llenorion, artistiaid ac ati ar y 
safle,  felly  buaswn  yn  annog  pawb  i 
gymryd mantais o’r cyfle arbennig hwn. 
Dyma  hefyd  gyfle  i mi  dynnu  sylw’r 

darllenwyr  at  galendr  Golwg  360,  sy’n 
gyfle  gwych  i  hyrwyddo  unrhyw 
ddigwyddiadau sy’n cael eu cynnal. 
Os  oes  angen  rhagor  o  fanylion  ar 
unrhyw un,  yna mae  pob  croeso  iddynt 
gysylltu a mi ar 
01570 423529 neu 
owainschiavone@golwg.com, neu wrth 
gwrs ymweld â www.golwg360.com 
Yn gywir iawn, 

Owain Schiavone 
(Prif Weithredwr Golwg 360) 

Gweithdai Bro Taf 
Ymddangosodd pedwar o’r plant hŷn ar 
raglen  Mosgito  er  mwyn  dathlu  Dydd 
Gŵyl Dewi ar 25 Chwefror. 

Pob lwc i bawb yn Eisteddfodau’r Cylch 
a’r Sir – erbyn hyn mae’r plant a’r bobl 
ifainc  yn  cystadlu  mewn  pedwar 
categori oedran gwahanol.

Gwefannau 
Cymraeg 

www.cymorth.com 
www.gwefan.org 
www.tafelai.com 
www.caerdydd.biz 
www.tabernacl.org 
www.menteriaith.org 
www.gwe­bethlehem.org 
www.urdd.org 
www.mentercaerdydd.org 
www.bwrdd­yr­iaith.org 
www.banglacymru.org.uk 

Ysgol Gynradd Gymraeg 
Garth Olwg 

Bwthyn Gwyliau 4*, 
Porthgain, Sir Benfro. 

Yn cysgu 6. 
50 llath o Lwybr Arfordir 
Penfro ac o’r Sloop Inn. 

Ar gael am wythnos, neu 4 
noson. 

Cysylltwch â Sarah 
07793 944213 

www.lluestporthgain.co.uk 

Ymweliadau 
Braf oedd croesawu Doctor a Nyrs i’r 
ysgol  i  siarad  gyda  phlant Meithrin  a 
Derbyn  fel  rhan  o’r  Thema  ‘Byw’n 
Iach’. Daeth Nyrs  Siân  Jones  i  siarad 
gyda’r  Meithrin  am  ei  swydd  a 
phwysigrwydd  cadw’n  iach,  tra  daeth 
Doctor Griffiths i siarad gyda phlant y 
Derbyn am ei rôl hi yn y gymdeithas, 
yn  ogystal  â  chyflwyno  offer 
meddygol i’r plant. 
Hoffwn  ddiolch  i  Mrs Watts  hefyd 

am siarad gyda phlant Y Blynyddoedd 
Cynnar  am  sut  i  ofalu  am  ein  cyrff  a 
phwysigrwydd  bwyta’n  iach.  Diolch 
yn fawr i’r tair ohonoch chi! 

Het i Haiti 
Penderfynodd  y  Cyngor  Ysgol  godi 
arian ar gyfer elusen ‘Haiti’ drwy ofyn 
i’r  disgyblion  wisgo  het  am  y 
diwrnod.  Diolch  i  bawb  am  eu 
cyfraniad  hael  ­  codwyd  £528.52  ar 
gyfer yr elusen. 

Cyngor yr Ysgol 
Diolch  i  bawb  sydd  wedi  dod  a 
thocynnau  ‘Flora’  i  mewn  ar  gyfer 
derbyn offer coginio i’r ysgol. Rydym 
wedi  derbyn  157  o  docynnau  erbyn 
hyn,  ac  yn  anelu  i  dderbyn  500  er 
mwyn ceisio ennill offer coginio. 

Eisteddfod yr Ysgol 
Llongyfarchiadau  mawr  i  bawb  a 
gymerodd ran yn Eisteddfod yr Ysgol 
eleni.  Diolch  i’r  beirniaid  Ms  Siân 
Phillips  a  Ms  Elin  Manion  a  phob 
hwyl  i  bawb  a  fydd  yn  cynrychioli’r 
ysgol  yn  yr  Eisteddfod  Gylch  yn  y 
Ddraenen Wen. 

Clwb Carco 
Dewch yn llu i Glwb Carco yr ysgol! 
Ar  ddydd  Iau,  11eg  o  Fawrth  bydd 
cyfle i chi wneud gwaith celf ar gyfer 
‘Sul  y  Mamau’,  yn  ogystal  â  chael 
parti  ‘Pasg’  yn  hwyrach  yn  y  mis. 
Cysylltwch  â  Mrs  Langdon  yn  yr 
ysgol am fwy o fanylion. 

Pwyllgor Eco 
Diolch  i  bawb  a  fu’n  casglu  hen 
gerdiau  Nadolig  ar  gyfer  eu  hail­ 
gylchu. Mwynheuodd y Pwyllgor Eco 
y  trip  i  Marks  and  Spencers  yn 
Nhonysguboriau  ble  rhoddon  nhw’r 
holl  gerdiau  yn y biniau ail­gylchu er 
mwyn plannu mwy o goed! 

Ymweliad Mrs Davies a’r India 
Ar  Ionawr  8fed  aeth  Mrs  Davies 
gydag  athrawon  a  phenaethiaid  o 
bedair ysgol yn Ne Cymru i 
Jamshedpur  yn  yr  India  i  weithio 
gydag ysgolion yn y ddinas. Pwrpas yr 
ymweliad  oedd  datblygu’r  berthynas 
gyda’r  ysgolion  yma  a  ddechreuwyd 
gan y Cyngor Prydeinig yn 2008. 
Y  tro  yma  bu  athrawon  Cymru  yn 

dangos strategaethau dysgu gwahanol, 
yn  bennaf  o’r  Cyfnod  Sylfaen. 
Cysylltodd  Mrs  Davies  hefyd  gyda’r 
athrawon  sydd  yn  cydlynu  Technoleg 
Gwybodaeth mewn rhai o’r ysgolion i 
b a r h a u ’ r   c ydwe i t h r e d i a d   a 
ddechreuwyd  gyda  nhw  mewn 
gweithdy yn Calcutta ym mis Mawrth. 

Roedd y profiad a’r croeso yn fyth 
gofiadwy  ac  edrychwn  ymlaen  at 
groesawu’n  partneriaid  yn  ôl  ym  mis 
Mai  ar  gyfer  paratoi  cam  nesaf  y 
berthynas. 

Windows 7 ar gael 
yn Gymraeg 

Mae  pecyn  rhyngwyneb  Cymraeg 
bellach  ar  gael  yn  rhad  ac  am  ddim  i 
bob  fersiwn  o  Microsoft  Windows  7. 
Fe' i   l ansiwyd  o  ganl yniad  i 
bartneriaeth rhwng Microsoft a Bwrdd 
yr  Iaith Gymraeg. Ariannwyd y pecyn 
gan  Microsoft.  Mae’n  bleser  gan  y 
Bwrdd  gyhoeddi  bod  Microsoft  wedi 
ychwanegu  un  eto  byth  o’u  cynnyrch 
i’r  rhestr gynyddol o  feddalwedd sydd 
ar  gael  yn  Gymraeg.  Byddem  yn 
annog  pawb  sy'n  defnyddio Windows 
7 i ddefnyddio'r ddarpariaeth Gymraeg 
newydd. 
Microsoft  Windows  7  yw  system 
gweithredu  ddiweddaraf  Microsoft  ac 
mae’n  cynnwys  llawer  o  nodweddion 
newydd. 
W r t h   g y h o e d d i ’ r   P e c y n 

Rhyngwyneb  Cymraeg  heddiw, 
d yw e d o d d   S t e v e   B e s w i c k , 
Cyfarwyddwr Addysg Microsoft Cyf: 
“Rydym  yn  falch  i  gynnig  cyfle  i 

siaradwyr  Cymraeg  ledled  y  byd 
ddefnyddio  Windows  7  yn  Gymraeg. 
Ers  2004,  rydym  wedi  ymrwymo  i 
gynyddu’r  dewisiadau  iaith  sydd  ar 
gael i’n cwsmeriaid, a mawr obeithiwn 
y  bydd  siaradwyr  Cymraeg  yn 
manteisio  ar  y  datblygiad  diweddaraf 
hwn.” 
Fe  groesawyd  y  datblygiad  newydd 

gan  Alun  Fred  Jones  AC,  Gweinidog 
Llywodraeth  Cynulliad  Cymru  dros 
Dreftadaeth: 
“Byddwn  yn  annog  pob  siaradwr 

Cymraeg  sy’n  defnyddio  technoleg  i 
ddefnyddio’r  dechnoleg  honno  yn 
Gymraeg.   Mae  technoleg  yn  esblygu 
mor  gyflym,  ac  rwy’n  falch  bod 
Microsoft  wedi  sicrhau  bod  y  Pecyn 
Cymraeg  ar  gael  mor  fuan  –  ac  ar  ei 
draul ei hun.  Dyma enghraifft arall eto 
fyth  o  fusnes  sy’n  gweld  gwerth  o 
ddefnyddio’r Gymraeg.” 
Dywedodd Meirion  Prys  Jones,  Prif 

Weithredwr Bwrdd yr Iaith Gymraeg: 
“Rydym wrth ein bodd o gael parhau 

â’n  perthynas  hir  a  llwyddiannus  â 
Microsoft, sydd eisoes wedi creu cyfle 
i  siaradwyr  Cymraeg  ehangu  eu 
defnydd  o’r  Gymraeg  ym  myd 
technoleg  gwybodaeth,  boed  yn  y 
cartref, yn y gweithle neu yn yr ysgol. 
Mae’n  dda  gennym  fod  Microsoft 
w ed i   d ew i s   a d n ewydd u   e u 
hymrwymiad  i’r  Gymraeg  a  sichrau 
b od   f e r s iwn   d i wed da r a f   e u 
meddalwedd ar gael i’w ddefnyddio yn 
Gymraeg.”

Doctor Griffiths yn siarad gyda phlant y Derbyn 

Nyrs Sian yn ymweld â phlant y Meithrin 

Mrs Watts yn cyflwyno’r galon 

Plant yn gwisgo het i ‘Haiti’ 

Mr Davies a Mr Meredith yn gwisgo het i ‘Haiti’ 

Mrs Davies yn ymweld ag India 

Pwyllgor Eco 

Lluniau Ysgol Garth Olwg

"Rwyn  falch  iawn  ein  bod  wedi  recordio  rhai  o  artistiaid 
gorau  Cymru”  dywedodd  Hywel  Wigley  cyfarwyddwr 
Acapela. “Rydym ar hyn o bryd yn recordio seren arall, Gwawr 
Edwards,  a  fydd  yn  rhyddhau  ei  disg  ar  label  Sain.  Rydym 
wedi  dod  o  hyd  i  nifer  o  dalentau  lleol  gan  gynnwys  canwr 
ifanc addawol Tom Harries a  fydd allan ar label Kissan – prif 
label Acapela, yn 2010. 

“Tydi  sefydlu busnes yng nghanol dirwasgiad economaidd 
ddim yn dasg hawdd, ond dyna’n union beth mae Acapela wedi 
ei  wneud.  Credaf  ein  bod  wedi  cael  llwyddiant  da  iawn  er 
gwaetha’r amgylchiadau. Edrychwn ymlaen i gael ehangu yn y 
dyfodol.  Hefyd,  gobeithiwn  drefnu  cyfres  o  gyngherddau 
Cymraeg  yn  Stiwdio  Acapela  ac  rydym  yn  awyddus  iawn  i 
gwrdd ac unrhyw un sy’n rhannu ein brwdfrydedd”. 
"Fel  stiwdio  credaf  ein  bod wedi  llenwi  bwlch,  gan  gynnig 

awyrgylch  sydd  efo  acwstics  naturiol  perffaith,  efo  piano 
Steinway o’r radd uchaf ac mewn cyfnod lle mae sain bywiog 
naturiol yn ffasiynol eto. Y prif beth yw ein bod yn llawer iawn 
fwy  cystadeuol na phrif  stiwdios  recordio Llundain, ond gyda 
ystafell sy’n edrych yn wych ar gamera ac yn berffaith ar gyfer 
“Youtube”. Mae  traddodiad cerddorol gref yma yng Nghymru 
a does na ddim adeilad fwy Cymreig ei naws na chapel. Mae’n 
dda  gweld  cerddorion  yn  dod  i’r  stiwdio  o  bellteroedd  fel  o 
Cuba, Ariannin, Efrog Newydd a Lloegr. Mae’n eithaf hawdd 
adeiladu stiwdio heb acwstics o gwbl, ond yn anodd iawn cael 

hyd i stiwdio sydd gyda acwstics fel Acapela!". 
Yn  ddiweddar  ffilmiwyd  2  DVD  yn  Acapela,  cyngerdd 

Asere o CUBA a chyngerdd Amy Wadge o Gymru. Bydd y 
DVD’au  yn  cael  eu  rhyddhau  ar  y  cyd  efo  SMS  TV  ac 
hyrwyddwyr cerddoriaeth Byd Astar Music. Byddent ar gael 
drwy  i­Tunes,  samplau  ar  you­tube  ac  drwy  ddosbarthwr 
“Proper” i brif siopau Prydain ym 2010. 
"Gallwn rhagweld y bydd galw am lawrlwytho cerddoriaeth 

yn  cynyddu’n  gyflym  yn  ystod  y  blynyddoedd  nesaf  ac 
rydym  yn  falch  ein  bod  efo  cytundeb  dosbarthu  byd  eang. 
Mae  llwyfan digidol  fel “YouTube” yn berffaith  i hyrwyddo 
gwaith cerddorion a does dim ffiniau daearyddol  fel  sydd ar 
orsafoedd  teledu.",  dywed  Hywel  Wigley.  “Cafodd  un  o 
eitemau You Tube gan Catrin Finch dros 250,000 o hits led­ 
led  y  byd  sy’n  dangos  mor  effeithiol  yw’r  dechnoleg 
newydd”. 
Mae’r  stiwdio  wastad  yn  edrych  am  dalent  newydd  a 

gwahoddir unrhywun sydd â diddordeb i gysylltu â Acapela. 
02920  890  862  Neu  Ebost:  info@kissanproductions.co.uk 
Gwefan: www.acapela.co.uk 

Blwyddyn dda 
i Stiwdio Acapela! 

Roedd  2009  yn  flwyddyn  dda  i  “Acapela”,  gyda  3  o’r 
recordiadau  o’r  stiwdio wedi mynd  i  frig  y  siartiau  clasurol. 
Aeth  "Goldbergs”  gan  Catrin  Finch,  i  rif  1  siartiau 
“Gramophone Classical Charts” ym mis Chwefror. Dilynwyd 
hyn wrth i “Only Men Aloud” a "Band of Brothers" gyrraedd 
brig siartiau Classic FM yn ystod yr hydref. Aeth CD Rhydian 
i  frig  y  siartiau  gyda  "O  Fortuna".  Derbyniodd  CD  newydd 
Amy Wadge 5 seren yng nghylchgrawn “Maverick” gyda’r cd 
"Acoustig”,  hefyd  wedi  ei  recordio  yn  Stiwdio  Kissan  / 
Acapela yn ystod 2009.



Tafod Elái       Mawrth 2010  15 

YSGOL GYFUN 
GARTH OLWG 

(Lluniau tudalen 16) 

Codi arian i Gymorth Cristnogol 
Yn  dilyn  ymweliad  gan  gynrychiolydd 
Cymorth Cristnogol,    aeth  Blwyddyn  7 
ati  i  feddwl  am  wahanol  syniadau  ar 
gyfer  codi arian  i  gynorthwyo gwaith  y 
mudiad.    Bu  7  Dafydd  yn  brysur  yn 
gwerthu cacennau a bisgedi,  7 Gruffydd 
wrthi’n  creu  cardiau  Nadolig,  7  Hywel 
wrthi’n  beicio  yn  y  gampfa,  7  Iolo  yn 
casglu  arian  man,  7  Llywelyn  yn  creu 
cystadleuaeth  dyfalu  faint  o  losin  oedd 
yn y jar a 7 Owain yn cael parti gwisgo 
pyjamas  a  chreu  “conga”  o  amgylch  yr 
ysgol.  Digon o hwyl! 

Y  bwriad  gwreiddiol  oedd  prynu  rhai 
anrhegion o gatalog Cymorth Cristnogol 
e.e.    y  geifr,  pecyn  ysgol,  adnoddau 
dysgu.    Ond  yn  dilyn  trychineb 
daeargryn  Haiti,  teimlodd  y  disgyblion 
yr hoffent nhw i’r arian fynd at yr achos 
teilwng hynny. 

Rydyn ni bron a chyrraedd cyfanswm o 
£750 ac yn dal i gasglu.  Diolch i bawb 
sydd  wedi  cyfrannu  a’n  helpu  i  godi 
swm  arbennig  o  dda  i  helpu  trigolion 
Haiti. 

Pêl droed 
Llongyfarchiadau mawr i dîm pêl droed 
Blwyddyn  8  a  enillodd  gêm  go­gyn 
derfynol cwpan Rhondda Cynon Taf yn 
erbyn  Ysgol  y  Ddraenen  Wen  yn 
ddiweddar  o  4  gol  i  3  ac  maent  felly 
drwodd i’r rownd gyn­derfynol yn erbyn 
Ysgol  Treorci  i’w  chware  ar  ôl  hanner 
tymor.    Sgorwyr  y  goliau  oedd  Daniel 
Larnder (3) a Calum Simons. 

Gweithdy  Arlunio  a  Ffeltio  yng 
Nghanolfan Plantasia, Abertawe 
Buodd disgyblion Blwyddyn 10  a12  yn 
arlunio yn y tŷ trofannol gan ddefnyddio 
amrywiaeth o gyfryngau a deunyddiau i 
arsylwi  siâp,  lliw  a  thôn  ar  gyfer  eu 
gwaith ymchwil ar y thema Planhigion. 

Gala  Nofio  Genedlaethol  yr  Urdd  i 
Ysgolion Uwchradd 
Ar y 24 Ionawr aeth tri disgybl o’r ysgol 
i   gys t ad lu   yng   Nga l a   Nofi o 
Genedlaethol  yr  Urdd  i  Ysgolion 
Uwchradd a oedd  yn cael ei gynnal ym 
Mhwll Nofio Rhyngwladol Caerdydd. 
Roedd  Arwel  Brown  (Blwyddyn  8), 

Liam Rees  (Blwyddyn  8)  a  Rhys  Cutts 
(Blwyddyn  9)  wedi  ennill  eu  lle  yn  y 
rowndiau  terfynol  ar  ôl  bod  yn 
llwyddiannus    yn  eu  cystadlaethau 

priodol  yng  Ngala  Nofio  Ranbarthol 
Morgannwg  Ganol  nôl  ym  mis 
Tachwedd. 
Y  cyntaf  i nofio  oedd Arwel  yn  y  ras 

Blynyddoedd  7  ac  8,  100  medr,  dull 
rhydd,    wedyn  Liam  yn  y  ras 
Blynyddoedd  9  a  10,  100  medr,  nofio 
brogan,  yn  olaf  Rhys  yn  y  ras 
Blynyddoedd 9 a 10, 100 medr, nofio ar 
y  cefn.    Fe nofiodd  y  tri  yn  ardderchog 
yn  diogelu  eu  llefydd  yn  y  rasio 
terfynol. 
Aeth y bechgyn yn eu blaenau i nofio 

yn  dda  iawn  yn  y  rasio  terfynol  i 
gynrychioli’r ysgol ar ranbarth. 
Cafodd  Elise  Rees,  Blwyddyn  11 

ddiwrnod hir a phrysur wrth ochr y pwll 
yn gweinyddu fel amserwr ras.  Da iawn 
fechgyn ac Elise. 

“Girlguiding Cymru” 
Rwyf  wedi  cael  fy  newis  i  gynrychioli 
“Girlguiding  Cymru”  i  fynd  i  wersyll 
rhyngwladol  yn  India,  Gorffennaf  31  i 
Awst 15, 2010.  Mi fyddaf i â phedair o 
ferched  eraill  yn mynd  o Gymru  i  aros 
yn  Sangam,  ychydig  y  tu  allan  i 
Mumbai.  Yno mae un o bedair canolfan 
“Guiding”  y  byd.    Dyma  lle  y  byddwn 
yn  aros  gyda’r  “Guides”  ac  aelodau  o’r 
Adran  Uwch,  y  Rangers,  sef  y  cam 
nesaf  ar  ôl  y  “Guides”,  gyda 
chynrychiolwyr led led y byd. 
Gan  fod  mudiad  “Girlguiding”  yn 

dathlu canmlwyddiant eleni, byddwn yn 
cymryd rhan yn y dathliadau yn ogystal 
â  phrofi  diwylliant  India  a  helpu  gyda 
phrosiect    cymdeithasol  gyda’r  plant 
lleol. 
Ar gyfer y daith yma bydd angen codi 

£2000  ond  rwyf  yn  edrych  ymlaen  yn 
fawr iawn at y profiad sydd i ddod! 
Elinor Rhys, Blwyddyn 12 

Penwythnos Microsgopeg yng Nghwrt 
y Cadno  ! 
Ar    penwythnos  5  Chwefror  aeth 
dosbarth  Bioleg  Lefel  A,  i  Gwrtycadno 
– lawr i ganol y ‘gorllewin gwyllt’ – fel 
bydd  rhai o’r athrawon yn dweud  !   Ar 
ôl  pryd  o  fwyd  a  ffilm  ar  y  nos Wener 
dechreuom  ar  ein  gwaith  microsgopeg 
ar  gyfer  un  o’r  modylau'r  cwrs  Bioleg 
Lefel A. 
Roedd  yn  brofiad  defnyddiol  tu  hwnt 

–  cael  cyfle  i  ganolbwyntio  ar 
ficrosgopeg  yn  unig.    Gyda  chymorth 
Mr Evans, Mr John, Mr Thomas a chyn­ 
ddisgybl Hannah Blunden, llwyddon ni i 
gwblhau dau luniad microsgopeg a oedd 
yn cyfri tuag at y ddau fodiwl ymarferol 
o’r cwrs. 
R o e d d   y r   a d n o d d a u   y n g 

Nghwrtycadno  wedi   rhoi   cyfle 
ardderchog i ni gwblhau’r gwaith i safon 
uchel heb  unrhyw ddryswch neu  dynnu 
sylw  o’r  tu  fas.    Ac  ar  ôl  sawl  awr  o 

waith  caled  penderfynodd  y  bechgyn 
nad  oedd  modd  i’r   ymennydd 
ganolbwyntio  mwy  tan  iddynt  gael 
chwistrelliad  o  chwaraeon!    Felly,  gan 
nad  oedd  neb  am  golli  gêm  gyntaf 
Cymru  ym  Mhencampwriaeth  y  Chwe 
Gwlad,  aethom  i  Glwb  Rygbi  yn 
Llanbed lle cawsom groeso hyfryd gan y 
bobl  leol.    Er  y  canlyniad  siomedig 
cawsom gyfle i ymlacio. 
Roedd  yn  benwythnos  llwyddiannus 

iawn i ni  ­ er ddim i Gymru – ac rydym 
yn  edrych  ymlaen  at  ddychwelyd  yn  y 
Gwanwyn  ar  gyfer  sesiwn  adolygu  cyn 
arholiadau’r Haf. 

CYLCH MEITHRIN EFAIL ISAF 
Bob bore 

Mawrth, Mercher,  a Gwener 
9.30  ­  1.00 

Bore Iau 9.30  ­ 12.30pm 
TI A FI EFAIL ISAF 

Dydd Iau 12.45pm  ­  3.00pm 
Yn Neuadd y Pentref, Efail Isaf 

Manylion: 01443 208806 

TI A FI  BEDDAU 
Bob bore Mercher  10.00 ­ 11.30a.m. 
yn Festri Capel Castellau, Beddau 

TI A FI TONTEG 
Bob dydd Mawrth  10  ­ 11.30 
yn Festri Capel Salem, Tonteg 

CYLCH MEITHRIN CREIGIAU 
Mercher a Iau 

9.30 ­ 12 
TI A FI CREIGIAU 

Bore Gwener 9.30 ­ 11.30 
Neuadd y Sgowtiaid 
Y Terrace, Creigiau 

Manylion: 07866 087042 

TI A FI PENTRE’R EGLWYS 
1.15­2.45p.m. Neuadd Y Plwyf 

Bob dydd Iau 

CYLCH MEITHRIN CILFYNYDD 
Bore Llun, Mercher a Iau 

9.30­11.30 
TI A FI CILFYNYDD 

Dydd Gwener  9.30­11.30 
Neuadd Y Gymuned, 

Stryd Howell,Cilfynydd. 
Manylion: Ann 07811 791597 

CYLCH MEITHRIN BRYNNA 
Dydd Llun ­ Gwener 9.30 ­ 12.30 

01443 229723 

CYLCH MEITHRIN PONTYCLUN 
Dydd Llun ­ Gwener 9 ­ 12 

07912 101506 
Ti a Fi Pontyclun 

Prynhawn Llun 1.15 ­ 2.45 

CYLCH MEITHRIN THOMASTOWN 
Dydd Llun ­ Iau 9.15 ­ 11.45 

Ti a Fi bore Gwener 9.30 ­ 11.30 
07757 633249 

CYLCH MEITHRIN LLANHARI 
Mawrth a Mercher 

1 ­ 3pm 
Neuadd Gymunedol Llanhari



16  Tafod Elái       Mawrth 2010 

Lluniau Ysgol Gyfun Garth Olwg 

Disgyblion Blwyddyn 10 a 12 yn cribo’r gwlân ar gyfer 
ffeltio. 

Arlunio yn y Plantasia 

Gala Nofio ym Mhwll Nofio Rhyngwladol Caerdydd  Cwrt y Cadno 

Penwythnos Microsgopeg yng Nghwrt y Cadno


